
Kapiya Sén Pita Kevu Netu
Luu Vu Kerisi-yi-alam

1Yesu Kerisiyihurlos yisinaré sa Simon Pita. Sa
nekevu kapiya séné yok vu ham sén ham ayomin
neya timu vu yi nebé he behil nehevong ving ggép
ti lo. Yesu Kerisi tu hil Anutu, getu hil meho sén
neko hil yom vu yilo. Yi meho yohvu om sén vong
behil ayod neya timu vu yi. 2 Gwébeng ham rak
Anutu luho hil Mehobop Yesu nij venuh, om luho
degevong semusemu nyémasén nok bopata jak vu
ham, gedegevong beham ayomin gép revuh rot.

Anutu Ggooin Hil Rak Tu Yo Yi Ngaa

3 Hil arak Anutu ni in ggooin hil rak in bé hil
gako niwéék los vunek vunek yagek-yi natu hil
ngaa behil sepa dok yi aggata nivesa. Lob vong
ngaa pin sén hil narak vu in lo vu hil in yi meho
niwéék degwa, om sén hil ayoh vu bé medo nivesa
besepa dok aggata nirdp mu. 4 Y0non, ngaa pin
sén nedo dob agi og rék petar na bemala nama
na, in mehonon malaj nesepa ngaa nipaya paya
mu. Gak hamek su rék malamin nama na verok yi
nabé saga ré. In Anutu rék geko ham vér gegevong
yi semusemu bop los nivesa anon sagi vu ham
in ham natu yi alam benimin nabé yi. 5 Ham
kwamin bo ngaa saga beham gwevong huk ni-
wéek rot geving. Ham ayomin neya timu vu Yesu
om ham gwegin ham begwevongngaanivesavesa
geving. Ham gwevong ngaa nivesa, log ham gw-
evong huk in gagek pin in ham natok jak degwa

mejak ni geving. ¢ Ham natok jak kwamin mejak
gagek degwa ni nabé saga, log ham gwegin ay-
omin nivesa geving. Ham gwegin ayomin nivesa,
log ham najom ham ahon bebare niwéék geving.
Ham najom ham ahon mebare niwéék, log ham
sepa dok Anutu yi aggata nirdp geving. 7 Ham
sepa dok Anutu yi aggata nirép, log ham gwelé
Kerisi-yi-alam nivesa geving. Ham gwelé Kerisi-
yi-alam nivesa, log ham ahémin geving mehonon
pin geving. 8 In nabé ham sepa dok ngaa pin séné
begwevong pangsén, og ham su rék medo meris
geham huk anon nama ré. Gak ngaa séné rék
gevong beham jak hil Mehobop Yesu Kerisiyi ngaa
pin ni los dahis. 9 Gak meho sén su hen huk nebé
agi neggép ré lo, og yi nebé meho mala kenod.
Genebé meho mala raru sénsuyoh vubé gelé ngaa
gép adingné ré lo. In ggérin demi yom vu gagek
sén Anutu ripek yi ngaa nipaya wirek hen ya lo.
100m ariglo, Anutu ggooin ham rak ggovek betato
ham bé ham natu yi alam, om ham ngo pasang
gwevong huk niwéék in anon jak vu ham. Nabé
ham sepa dok ngaa pin séné, og ham su yoh vu bé
rék bésré. 11Yonon, nabé ham gwevong nabé séné,
og rék tatekin aggata vu ham, beham dok na hil
MehobOp Yesu Kerisi sén neko hil vér in hil ngaa
nipaya nyévewen lo yi nyeg Sén rék gép degwata
los degwata lo. 12 Sénék yonon, ham rak ngaa pin
séné ni vorot. Lob ham ko gagek anon séné rak
ggovek ya, lob ham nare niwéék in. Rék sa bé
nanér vu ham gok gokin, in sebér ham kwamin
beham kwamin bo gokin. 13 In sa kwag nevo bé
ngaa sénék nivesa, om noh vu buk sén sék nahén
nemedo vesag lo, og sék nanér vu ham gok gokin

in sebér ham kwamin. 14 In hil Meh6bop Yesu
Kerisi nér rangah vu sa wirek beserak ni bé yik sa
hevongin getur sa vér in navig nyé dus teka. 150m
sén sa nehevong huk niwéék rot menekevu gagek
yO0k vuham, in bé nabé sanadiik, ogham yoh vubé
rék kwamin bo gagek séné gokin noh vu buk pin.

He Halé Kerisi Nikapiik Ggovek Ya

16 Gagek sén he nanér agi og he su nanér keriing
tetuhinsén nebé sén mehonon los kwaj yo kwaj
nevo medenenér lo ré. Gak he halé rak malamin
bé Mehobop los bengd yonon. Om sén he nér
vu ham ggovek ya beham rak hil Mehobop Yesu
Kerisi niwéék ni, geham rak ni bé rék nom gokin.
17 Yonon, Ama Anutu tato niwéék los aré bop
rangah lok buk sén gagek yam vu nikapiik degwa
beko yi rak lo bé, “Sa nalug séné, sahég ving yi
pangsén gesa ahég nivesa rot vu yi.” 18 A166 nado
ving yi ggép kedu vabuung wirek behango aye
séné yam vu yagek.

19 Nebé saga, lob he halé bé alam-denenér-
gagek-rangahsén hir gagek anon rak. Om bé ham
najom hir gagek ahon, og saga mém nivesa rot. In
alam-denenér-gagek-rangahsén hir gagek og nebé
ram sén netum lok nyég malakenu, benedo rot
benyég neheng rak lob Betuheng Majeléé kedi
netum lok ham ayomin lo. 20-21 Rék mu ham jak
séné ni namugin ré nabé wirek og Anutu yi gagek
su verup mehoti avi yoh vu yo kwa ré. Gak Anon
Vabuung yo neggee vu sir bedenenér Anutu yi
gagek yam rangah. Nebé séné om hil su ayoh vu
bé tatekin gagek sén neggép lok Anutu-yi-kapiya

lo ti degwa jeggin jeggin noh vu hil ngo kwad ré,
gak Anon Vabuung dok vu hil og mém.

2

Alam-gagek-kuungsén Hir Ngaa Nipaya

1 Wirek og alam-gagek-kuungsén deverup lok
alam Israel, om yik tatovaha-gagek-kuungsén-yi
rék deberup dok ham geving nabé saga. Rék de-
bun sir gedenanér gagek kuungsén aggagga in de-
basap alam, geyo rék degeruu demij vu Mehobop
sén bago sir yom lo geving. Rék degevong nabé
séné, rék mu rék malaj nama pevis avuti. 2 Nebé
saga rék mu alam ngahiseké rék desepa dok
alam saga hir ngaa nipaya aggagga, lob tum rék
degevong balam jegginjeggin la denanér gagek ni-
paya jak aggata-gagek-anon-yi. 3 Alam sagi malaj
anoo verok yi, om rék denanér gagek kuungsén
ngahiseké in degeko ham hdmin moné lu ngaa
nah vu sir. Rék mu Anutu yo ro buk sén gengo
hir gagek lo wirek meneggép vorot bé rék malaj
nama. Lob ngaa sén basap sir lo, og su ggép yiing
ré, gak yo medo negin.

4 Log yik angér la devong ngaa nipaya wirek,
rék Anutu su nelé sir mu ré. Gak duu sir
lok ya karabus ggép Nyég Nipaya lok waak
malakenu. Lob nahén denedo lok rot medenegin
buk-nyévewen-yi.

5 Log yik alam sén denedo wirek lo, og yik
nebé saga ving. Su kwa pesivin sir ré. gak vong
mebél vuuk bopata merehdo sir vahi sén deruu
demij vu Anutu lo bemalaj maya. Gak yik Noa
timu sén nenér gagek yohvu yam rangah lo, om

Anutu gin yi, gegin yi alam nemadvahi-bevidek-
luu medenedo nivesa ving.

6 Log vo nyévewen vu alam Sodom los Gomora
ving nebé saga. Anutu vesi beggang bu bop luu
séné rak nengwah megga sir bemalaj maya verok
yi. Gevewev meris mu nedo. Nebé saga in bé
nabé alam degeruu demij vu Anutu, og kwaj bo
nah gagek wirek hen sagi, lob dejak ni nabé rék
denatdk vu nyévewen nabé séné. 7 Gak Lot og yi
meho yohvu, om Anutu ko yi vér in Sodom los
Gomora, benedo nivesa gesu mala ma ré. In Lot
ayo maggin bopata in alam nij paya hir baggéb
lu ngaa sén denevong lo. & Yonon, mehd nirdp
séné nedo ving sir beyo nelé hir ngaa nipaya los
nengo hir gagek nipaya yoh vu buk pin. Yi og
ayo y0 neggép nirdp, om ayo maggin rot in hir
ngaanipaya sén denevong medenekeyéh horeklo.
9 Y6non, Meh6bop neko alam sén denesepa lok yi
lo vér in ngaa nipaya sén neseggi sir lo, genetung
alam nij paya medenedo rot in na berup dok buk
sén gengo hir gagek gebo nyévewen dok nah vu sir
lo.

10 Lob alam-gagek-kuungsén lo saga vahi rék
degeko nipaya nyévewen b0pata rot kesuu. Sir sén
ahéj neving ngaa-ningdhek-baggéb-yi mu medene-
sepalok, gekwaj nevo Mehobop aye bé ngaa meris
lo. Alam nebé séné deneko sir rak bedenesepa lok
y0 kwajmu. Om sén su denegginengré, gedenenér
pelé rak angér yagek yi. 11 Angér lo dekesuu alam
gagek kuungsén séné, genij wéék bopata rot kesuu
sir ving. Rék mu su denenér pelé rak sir ré, gesu
denenér sir rangah vu Mehobop ré. 12 Gak alam
gagek kuungsén séné, og denenér pelé rak ngaa

Sén su derak ni ré lo. Sir nebé reggu sén kwaj
masén lo, om sén kwaj neya vu navij medenesepa
lok ngaa-navij-yi mu. In ataj ko sir in bé mehonon
denajom sir ahon bedengis sir medenadiik. Om
yik ngaa nipaya sén denesepa lok lo rék gevong
bemalajnama na verok yi. 13Rék degeko nyévewen
nipaya dok nah hir ngaa nipaya. In su ahéj nev-
ing rot bé dega nos bop los denanum bél niwéék
pangsén buk mu ré, gak denevong rangah atov
ving. Log denelok ya ving ham beham los newa
nos-ahévingsén-yi lok ti. Rék mu denetetuhin ham
gekwaj vesa in ngaa nipaya sén denevong vu ham
agi, om sir nebé ngaa ningdhek gengaa nipaya lok
len. 14 Malaj anon medenelé avéh yoh vu buk
in bé degodek sir. Lob malaj su yoh vu bé rék
gevuu ngaa nipaya ré, gak ma verok yi. Alam
séné denepelépin alam sén su ayoj niwéék ré lo,
bedenedadii sir ya in bé degevong ngaa nipaya
geving sir. Ayoj yo0 tahu sir lok aggata sén ayoj
nevu nevu in meho ngwé hir ngaa lo, om Anutu
rék kevoh alam séné na verok yi. 15 Alam-gagek-
kuungsén lo séné deruu demij vu aggata nivesa,
om sén deneketul lok medeneya jeggin jeggin,
beya denesepa lok Beyor nalu Balaam sén ahé
neving moné pangsén rot beneko rak terotsén lo
vaha. 16 Dogi su denevengwéng ré, rék meho-
nenér-gagek-rangahsén Balaam yi dogi vengwéng
nebé mehonon benér Balaam yi ngaa nipaya sén
nevong agi rangah. Lob ggérin ngaa kwamasén
Sén bé gevong lo.

17 Log alam-gagek-kuungsén nebé séné, og sir
nebé bél veyé sén netewii ya lo. Gesir nebé beg-
gob sén sang neko meneya jeggin jeggin lo. Om

Anutu ggooin nyég mala vahis verdk yi rak vu
sir in bé demedo dok. 18 Sir séné denevengweéng
avij bop medeneko sir rak in gagek meris meris
sén anon ma lo. Lob denevo bél lok alam sén
nahén denevuu ngaa-alam dahis-yi ya lo, lob tum
newaj nerak in baggéb los navij yi ngaa nipaya
aggagga beyah denesepa lok sir. 19 Alam gagek
kuungsén séné denenér vu sir bé rék degeko sir
vér in horek pin besu deginengin sir ré. Rék mu
sir yo nahén denedo los ngaa nipaya sén neduu sir
lo. In degwa nebé séné bé ngaa sén kesuu mehoti
lo, og meho saga neggurek babu benesepa lok rot.
20 Yonon, derak hil Meh6bop Yesu Kerisi sén ko hil
yom lo ni, lob deveya in ngaa ningdhek nipaya sén
neggép dob agi bedeyom. Rék mu nabé degérin sir
nah bedega jak ngaa nipaya séné gokin menaduu
sir ahon, og rék demedo paya na verok yi kesuu
muginsén. 21In derak aggata sagi ni bedeko horek
vabuung séné ggovek ya, lok yom deruu demij
vu. Gak bé y0 demedo dug in ngaa nirdp séné yi
aggata, og sagak nivesa vu sir. 22In devong balam
hib wirek hir gagek los kwa ti séné anon rak rak
sir nebé, “An00 yah negga nyé muteksén ggokin.”
Log gagek ngweé neggép ving bé, “Book ripek lok
bél ggovek, lok tum yah sis madop ggokin.”

3

Mehdbop Rék Nom Yonon Rot
1Sa meho lo-e! Sa kevu kapiya ngwé séné netu
luu vu ham. Lok kapiya luu séné og sa kevu gagek
in bé bér ham kwamin in gagek vahi gokin beham
jakninivesa. 2Log ham kwamin bo nah gagek sén

Anutu-yi-alam-vabuung denenérrangah wirek bé
rék anon jak lo. Geham kwamin bo Mehobop sén
ko hil yom lo yi horek sén ham sinaré lo denér vu
ham lo geving.

3 Ham jak séné ni namugin nabé Buk-tamusén
dus jak, og alam sén denenér pelésén lo rék de-
berup bedegevong noh vu kwaj nipaya mede-
nanér pelé nabé, 4 “Nér bé rék nom gokin-a? Lob
mak yom benedo tena? Su yom ré! Alam hib
wirek dediik ya, geyam beyam verup gweébeng
séné, rék mu ngaa pin yo neggép lok ben nebé sén
wirek Anutu tunglo.” 5> Alam pelésén séné nij nelél
be su kwaj sero medejak ngaa séné ni nabé: Vu
muginsén og Anutu neér, lob yagek anon rak. Log
nér, lob dob ggooin yi rak in loo benedo lok loo
vuheng atov. 5Lob dob nedo rot, lok mém Anutu
nér, lom mém bél vuuk meggérin dob bekevoh
ngaa pin ya.

7 Lob Anutu nér ving bé yagek los dob sén
denedo gweébeng agi, og nengwah rék ga. Rék mu
gép degegin buk sén Anutu nom mebo nyévewen
dok nah vu alam sén deneruu demij vu yi lo be-
malaj nama ré. 8 Rék mu sa meho lo-e, ham su
kwamin birek in ngaa timu séné: Mehob0p su nelé
buk timu nebé dus gengebek 1,000 nebé ading rot
ré, gak nelé luho bé luho neggép ti. 9 Mehobop su
nesis buk rak rak in ngaa sén nenér menevenuh
ya vorot lo nebé mehédnon vahi sén kwaj nevo bé
denanér gagek medengis jak jak lo ré. Gak ahé
neving bé alam pin degérin sir in mehéti su mala
nama, om sén nahén nejom yi ahon genegin ham.

Dob Los Yagek Séné Rék Malaj Nama Na

10 Rék mu buk sén Mehobop nom lo, og rék nam
nabé sén alam hodek deneyam. Dok buk sagi, og
yagek rék tetap bopata log mala nama na. Log
ngaa mahen mahen pin sén nedo lok lo, og rék
nikerus jak bedétek, log nengwah ga megovek na.
Log nengwah rék ga dob los ngaa pin sén mehonon
desemu menedo lok lo geving. 11 Ngaa pin séné
rék nama nanabé séné. Om ham pasang gwevong
ngaa nirdp mu, begwegin ham gesepa dok Anutu
yi aggata noh vu buk pin. 12 Geham medo gwegin
Anutuyibuk sényagek rék natum dok benama na,
log ngaa mahen mahen pin nijkerus jak bedétek
benengwah ga begovek na lo. Lob ham gwetung
malamin geham bo kwamin in buk séné in lob
natok nam pevis. 13 In hil nehegin yagek los dob
mewis sén Anutu nér bé rék getung bengaa nirdp
mu yo gép dok lo.

Hil Malad Sepa Megegin Mehobop

14 Sa meho lo-e, yik ham negin ngaa séné, om
ham nimin wéék begwegin ham nivesa in vu
tamusén og ngaa nipaya ti, ma gagek ti, su gép
vu ham. Gak ham los Anutu medo los gagek ahé
yes. 15 Rék ham kwamin bo sén Meh6bop nejom yi
ahon benahubin hil 1o nabé: Séné tatekin aggata
in bé hil agérin hil nah vu yi. Lob Meh6bop vo kwa
nivesa vu hil arid Paulus sén hil ahéd neving yi
lo, bekevu gagek yik nebé séné yok vu ham ving.
16 Ke’! Log lok yi kapiya pin sén lo, og kevu gagek
rak ngaa séné ving. Rék mu gagek sén neggép lok
yi kapiya agilo la, og su degwaj neggép rangah ré,
om hil nehevong huk bop in bé natok vu degwa.
Lob alam dug dug los alam sén nij wéék ma lo

vahi, og deneyoh paya medeneko degwa y00hu
verup rak yi gagek séné, gerak gagek sén neggép
lok Anutu-yi-kapiya vahi lo ving. Om séné rék
gevong bemalaj nama.

17Sa meho lo-e, ham rak ni mugin bé alam nebé
séné rék deberup, om ham ngo gwegin ham nivesa
rot. In alam sén su denebé nengaj vu horek ré lo
rék detetuhin ham mededadii ham nah, lob ham
su rék bare nimin wéék ré geham rék bés. 18 Gak
ham rak hil Mehobop Yesu Kerisi sén neko hil yom
loni beham ko yi semusemu nyémasén. Nebé saga,
om ham pasang gweko semusemu vu yilos gweko
kwamin vu yi noh vu buk, in ham jak ni rot. Hil
gako aré jak na vavuné rot gwébeng séné gerék gép
degwata los degwata nabé saga. YOnon!

